
ᐅᖃᐅᓯᕆᓚᐅᕐᓚᕗᑦ ᑲᓇᑕᒥ ᑕᕆᐅᕐᒥᐅᑕᓄᑦ ᓴᐳᔾᔨᕖᑦ 
ᒪᓕᒐᖏᑦ ᐅᓂᒃᑲᓕᐊᖏᑦ ᓇᐃᓈᖅᓯᒪᔪᑦ: ᑭᓇᐅᔭᓕᐅᕈᑎᒃᓴᓄᑦ 
ᐱᓕᕆᐊᑦ ᐊᒻᒪᓗ ᐊᑐᖅᑕᐅᒐᔪᐃᑦᑐᓂᒃ ᑲᑎᒍᑎᖃᖅᑎᓪᓗᒋᑦ

ᓇᐃᓈᖅᓯᒪᔪᑦ ᐅᓂᒃᑳᓕᐊᑦ ᐱᔾᔪᑎᖃᕐᓂᖏᑦ
ᒥᕐᖑᐃᓯᕐᕕᓕᕆᔨᒃᑯᑦ ᑲᓇᑕᒥ ᐱᓕᕆᕙᓪᓕᐊᓕᖅᑐᑦ ᑕᒪᐃᓐᓂᒃ 
ᒪᓕᒐᕐᓂᒃ ᐊᑐᖅᑕᐅᓂᐊᖅᑐᓂᒃ ᑕᐃᑯᓇ ᑲᓇᑕᒥ ᑕᕆᐅᕐᒥᐅᑕᓄᑦ 
ᓴᐳᔾᔨᕖᑦ ᐱᖁᔭᖅ (ᐱᖁᔭᖅ).  ᑕᒪᐃᓐᓂ ᒪᓕᒐᐃᑦ ᐱᑕᖃᕐᓂᐊᖅᑐᑦ 
ᑲᓇᑕᓕᒫᒥ ᐊᔾᔨᒌᒃᑐᐃᓐᓇᐅᖁᓪᓗᒋᑦ ᐊᑐᓕᖅᑎᑕᐅᔪᐃᓐᓇᐅᔪᓐᓇᕐᓗᑎᒃ 
ᑐᕌᖓᔪᑦ ᑕᒪᐃᓐᓄᑦ ᑲᓇᑕᒥ ᑕᕆᐅᕐᒥᐅᑕᓄᑦ ᓴᐳᔾᔨᕖᑦ 
ᓴᕿᑎᑕᐅᓯᒪᔪᓂᒃ ᐱᖁᔭᖅᑎᒍᑦ, ᓇᓂᑐᐃᓐᓇᖅ ᑲᓇᑕᒥ 
ᓯᒡᔭᖅᐸᓯᐅᓂᖏᓐᓂᒃ ᑕᐃᒃᑯᓇᓂᓗ ᑕᓯᕐᔪᐊᕌᓗᖏᓐᓂᒃ. 
ᒪᓕᒐᐃᑦ ᐃᓚᖃᕋᔭᖅᑐᑦ ᑕᒪᐃᓐᓂᒃ ᐊᔪᕐᓇᖅᑎᑕᐅᓂᐊᑐᓂᒃ 
ᐊᑐᖅᑕᐅᔪᓐᓇᖅᑐᓂᒃ ᐊᒻᒪᓗ ᐊᑐᖅᑕᐅᑦᑕᐃᓕᒪᔪᓇᖅᑐᓂᒃ 
ᑕᒪᐃᓐᓂ ᑲᓇᑕᒥ ᑕᕆᐅᕐᒥᐅᑕᓄᑦ ᓴᐳᔾᔨᕖᑦ ᐱᓯᒪᔭᕆᐊᖃᓂᖏᓐᓂ 
ᐱᔪᓐᓇᐅᑎᓂᒃ ᐊᒻᒪᓗ ᐊᖏᕈᑕᐅᓯᒪᔪᓂ ᐊᑐᖅᑕᐅᓂᐊᖅᑐᓂᒃ 
ᐊᐅᓚᑦᑎᔾᔪᑎᒃᓴᓂᒃ ᐱᓕᕆᕝᕕᐅᔪᓐᓇᕐᓂᖏᓐᓂ ᑕᒪᑯᓂᖓᓂ 
ᐃᒃᐱᒍᓱᒃᑐᓂᒃ ᖃᓄᐃᓕᖓᓗᑐᕐᓂᖏᓂ ᐊᒻᒪᓗ ᐊᕙᑎᖏᓐᓄᑦ ᐊᑐᓂ 
ᑖᒃᑯᐊ ᐃᓃᑦ. ᐊᑏᑐᖅ ᐅᖃᓕᒪᕐᓂᐊᖅᐸᑎᑦ ᐱᓕᕆᐊᖑᓯᒪᔪᑦ ᒪᓕᒐᐃᑦ 
ᑐᑭᓯᒋᐊᑎᐊᒃᑲᓐᓂᕈᒪᒍᕕᑦ.

ᑭᖑᓕᕆᒃᑐᒐᓴᖕᓂᒃ ᓇᐃᓈᖅᑕᐅᓯᒪᔪᓂᒃ ᑎᑎᖃᖁᑎᖃᓕᕐᒪᑕ 
ᐅᓂᒃᑳᕈᑎᓂᒃ ᐃᓱᒪᒋᔭᐅᓪᓗᐊᑕᕐᓂᖏᓐᓂᒃ ᐱᔾᔪᑎᖃᖅᑐᓂᒃ ᒪᓕᒐᐃᑦ 
ᐱᒋᐊᖅᑎᑕᐅᒍᒪᔪᑦ, ᑕᓪᓕᒪᐅᓗᑎᒃ ᐃᓱᒪᒋᔭᐅᓂᖏᑦ ᐃᒪᐃᓕᖓᔪᑦ:

• ᖃᐅᔨᓴᖅᑕᐅᓂᖏᑦ ᑲᑎᖅᓱᐃᕕᓂᖏᓐᓂᓗ ᐱᓕᕆᐊᕆᔭᐅᔪᑦ
• ᓴᐳᓐᓂᐊᖅᑕᐅᓂᖏᑦ ᑕᒫᓂᕐᒥᐅᑕᑐᖃᖏᑦ ᐱᑕᖃᐃᓐᓇᖅᑐᓪᓗ 
ᓄᓇᖁᑎᒋᔭᐃᑦ
• ᑭᒡᓕᓕᐅᓯᒪᔪᑦ / ᓇᓗᓇᐃᖅᓯᒪᔪᑦ ᐊᒻᒪᓗ ᐃᓂᖏᓐᓂᒃ - ᑐᕌᖓᔪᖅ 
ᐊᐅᓚᑕᐅᓂᖏᑦ
• ᑮᓇᐅᔭᓕᐅᕈᑕᐅᔪᓐᓇᖅᑐᑦ ᐱᓕᕆᐊᑦ ᐊᒻᒪᓗ ᐊᑐᕋᔪᐃᑦᑐᓂᒃ 
ᖃᓄᐃᓕᐅᕐᕕᐅᔪᓐᓇᕐᓂᖏᑦ
• ᐳᓚᕋᕐᑐᓕᕆᓂᖅ ᑭᒃᑯᑐᐃᓐᓇᓄᓪᓗ ᐊᑐᖅᑕᐅᓂᖏᑦ

https://laws-lois.justice.gc.ca/eng/acts/c-7.3/

ᑮᓇᐅᔭᓕᐅᕈᑕᐅᔪᓐᓇᖅᑐᑦ 
ᐱᓕᕆᐊᑦ ᐊᒻᒪᓗ ᐊᑐᕋᔪᐃᑦᑐᓂᒃ 
ᖃᓄᐃᓕᐅᕐᕕᐅᔪᓐᓇᕐᓂᖏᑦ
ᑮᓇᐅᔭᓕᐅᕈᑕᐅᔪᓐᓇᑐᑦ ᐱᓕᕆᐊᑦ ᐊᒻᒪᓗ ᐊᑐᕋᔪᐃᑦᑐᓂᒃ 
ᖃᓄᐃᓕᐅᕐᕕᐅᔪᓐᓇᕐᓂᖏᑦ ᑕᒫᓂ ᑲᓇᑕᒥ ᑕᕆᐅᕐᒥᐅᑕᓄᑦ 
ᓴᐳᔾᔨᕕᖕᓂᒃ ᐱᒻᒪᕆᐅᖕᒪᑕ ᐊᑐᕈᓐᓇᕐᓂᖅ ᐊᐅᓚᑕᐅᓂᖏᓐᓄᑦ 
ᑐᕌᒐᕆᔭᐅᔪᓂᒃ ᐃᓕᑕᕆᔭᐅᓯᒪᔪᓂ ᒫᓐᓇᓵᖅ ᐊᖏᕈᑕᐅᓚᐅᖅᑐᑦ 
ᐊᑐᐊᒐᕆᔭᐃᑦ ᓴᕿᑎᑕᐅᕙᖕᓂᖏᓐᓄᑦ ᐊᐅᓚᑕᐅᕙᖕᓂᖏᓄᓪᓗ 
ᑲᓇᑕᒥ ᑕᕆᐅᕐᒥᐅᑕᓄᑦ ᓴᐳᔾᔨᕖᑦ. ᑕᒪᒃᑯᐊ ᑐᕌᒐᕆᔭᐅᔪᑦ 
ᐃᓚᖃᖅᐳᑦ ᐃᑲᔪᑎᒃᓴᓂᒃ ᖃᓄᐃᓂᕐᓗᒍᑕᐅᑦᑕᐃᓕᒪᔾᔪᑎᓂᒃ 
ᓄᓇᓕᑐᖃᕐᓄᑦ ᐊᒻᒪᓗ ᓯᒡᔭᖅᐸᓯᖕᒥᐅᑕᐃᑦ ᐃᓄᖁᑎᖏᓐᓄᑦ 
ᓄᓇᓕᖕᓂ, ᐃᓂᓚᖓᐃᓇᓱᒋᐊᖃᕐᒪᑕ ᑐᑭᖃᑦᑎᐊᕈᓐᓇᖅᑐᓂᒃ 
ᐳᓚᕋᑦᑎᓄᑦ ᐊᓕᐊᓇᐃᒋᔭᐅᔪᓐᓇᖅᑐᓂᒃ ᐊᑐᕈᓐᓇᕐᓂᖏᓐᓂᒃ ᐊᒻᒪᓗ 
ᖃᐅᔨᒪᔭᐅᕚᓪᓕᕈᓐᓇᕐᓂᖏᓐᓂ ᑐᑭᓯᐅᒪᑦᑎᐊᕐᓂᖅᓴᐅᓗᑎᒡᓗ 
ᐱᑕᖃᕐᓂᖏᓐᓂ ᑲᓇᑕᒥ ᑕᕆᐅᕐᒥᐅᑕᓄᑦ ᓴᐳᔾᔨᕕᖕᓂᒃ. 
ᓲᕐᓗ ᐆᒃᑑᑎᒋᓗᒍ, ᑮᓇᐅᔭᓕᐅᕈᑕᐅᕙᒃᑐᓂᒃ ᐳᓚᕋᑦᑐᓕᕆᔨᑦ 
ᓴᖏᔪᒥᒃ ᑮᓇᐅᔭᓕᐅᖅᑎᐅᖃᑕᐅᕙᖕᒪᑕ ᓄᓇᓕᖕᓂ 
ᐊᒻᒪᓗ ᐱᐅᔪᐊᓗᖕᓂᒃ ᐱᕕᒃᓴᖃᖅᑎᑦᑎᕙᒃᑐᑦ ᐳᓚᕋᑦᑎᓄᑦ 
ᓇᑭᑐᐃᓐᓇᖅ ᑲᓇᑕᒥ ᓄᓇᕐᔪᐊᕐᒥᓗ ᖃᐅᔨᔭᕆᐅᕈᓐᓇᕐᓂᕐᒧᑦ, 
ᐃᓕᑦᑎᕚᓪᓕᕈᓐᓇᕐᓂᕐᒧᓪᓗ ᑕᒪᑯᓂᖓ ᑲᓇᑕᒥ ᑕᕆᐅᕐᒥᐅᑕᓄᑦ 
ᓴᐳᔾᔨᕕᖕᓂᒃ. ᑕᐃᒪᑦᓴᐃᓐᓇᖅᑲᓴᒃᑕᐅᖅ, ᐊᑐᖅᑕᐅᒐᔪᐃᓂᖏᓐᓂᒃ 
ᖃᓄᐃᓕᐅᕐᕕᐅᔪᓐᓇᕐᓂᖏᑦ ᐊᔾᔨᒋᖏᑦᑑᑎᐅᔪᓂᒃ ᐱᑕᖃᕈᑕᐅᕙᖕᒪᑕ 
ᐳᓚᕋᑎᓂᒃ ᓄᓇᓕᖏᓐᓄᓪᓗ ᑕᕝᕗᖓ ᑲᓇᑕᒥ ᑕᕆᐅᕐᒥᐅᑕᓄᑦ 
ᓴᐳᔾᔨᕕ`ᖕᓂᑦ, ᑮᓇᐅᔭᓕᐅᕈᑕᐅᔪᓐᓇᖅᑐᓂᒃ ᓇᖕᒥᓂᓕᖕᓄᑦ 
ᓄᓇᓕᖕᓄᓪᓗ. ᑕᐃᒪᑦᓴᐃᓐᓇᖅᑕᐅᖅ ᐃᓚᒋᔭᐅᓗᑎᒃ ᑲᓇᑕᒥ 
ᑕᕆᐅᕐᒥᐅᑕᓄᑦ ᓴᐳᔾᔨᕖᑦ ᐊᐅᓚᑕᐅᕙᖕᓂᖏᓐᓄᑦ, ᑐᕌᖓᕙᒃᐳᑦ 
ᐃᑲᔪᑎᒃᓴᖃᖅᑎᑦᑎᔪᒪᓂᖅ ᐊᔪᕐᓇᖏᓐᓕᒪᒃᑯᑦ ᑕᒪᒃᑯᓄᖓ, 
ᑭᓇᐅᔭᓕᐅᕈᑎᒃᓴᓄᑦ ᐱᓕᕆᐊᖏᓐᓂᒃ ᐊᒻᒪᓗ ᐊᑐᖅᑕᐅᒐᔪᐃᑦᑐᓂᒃ 
ᖃᓄᐃᓕᐅᕐᕕᐅᔪᓐᓇᕐᓂᖏᓐᓂᒃ, ᐅᔾᔨᖅᑐᑦᑎᐊᕐᓗᑎᒡᓗ ᐊᕙᑎᒥᒃ 
ᐊᒻᒪᓗ ᐊᕙᑎᒥᐅᑕᖏᓐᓂᒃ ᐃᒃᐱᒍᓱᑦᑎᐊᕆᐊᖃᕐᓂᖏᓐᓂᒃ 
ᓴᐳᓐᓂᐊᖅᑕᐅᖏᓐᓇᕐᓗᑎᒃ ᐱᐅᓯᑐᖃᕆᔭᖏᑦ ᐊᒻᒪᓗ ᐃᓄᖁᑎᖓᑕ 
ᐃᓕᖅᑯᓯᑐᖃᕐᒥᓄᑦ ᐱᖁᑎᒋᔭᐅᒋᓐᓇᕐᓂᖏᑦ.  

ᒪᓕᒐᐃᑦ ᐱᔾᔪᑕᐅᕗᑦ ᐅᔾᔨᖅᑐᑦᑎᐊᕐᓂᕐᒧᑦ ᑭᓇᐅᔭᓕᐅᕈᑎᒃᓴᓄᑦ 
ᐱᓕᕆᐊᓂᒃ ᐊᒻᒪᓗ ᐊᑐᖅᑕᐅᒐᔪᐃᑦᑐᓂᒃ ᖃᓄᐃᓕᐅᕐᕕᐅᔪᓐᓇᖅᑐᑦ 
ᑲᒪᑦᑎᐊᖃᑕᕆᐊᖃᕐᓂᕐᒥᒃ ᒪᑯᓂᖓ:
• ᓴᐳᓐᓂᐊᖅᑕᐅᔭᕆᐊᖃᕐᒪᑕ ᑕᕆᐅᕐᒥ ᐃᒪᐃᑦ ᐊᕙᑎᖏᓪᓗ ᐊᒻᒪᓗ 
ᐊᔾᔨᒋᖏᑦᑑᑎᓂᒃ ᐆᒪᔪᖃᕐᓂᖏᑦ;
• ᐃᑲᔪᕐᓂᖃᕆᐊᖃᖅᑐᑦ ᓄᓇᓕᖕᓂ ᓇᖕᒥᓂᖅ ᐱᓕᕆᕕᓕᖕᓂᒃ;
• ᐊᑐᖅᑕᐅᖃᑕᐃᓐᓇᕈᒪᔪᓂᒃ ᓇᖕᒋᐊᕐᓇᖅᑐᖃᕆᐊᖃᖏᓂᕐᒥᒃ 
ᐊᑕᓇᖅᑐᓂᒃ ᐅᓗᕆᐊᓇᖅᑐᓂᒡᓗᓐᓃᑦ ᐊᒻᒪᓗ ᐱᐅᔫᑎᓂᒃ 
ᖃᐅᔨᕕᐅᔪᓐᓇᕐᓂᖏᓐᓂ ᐳᓚᕋᑦᑎᓄᑦ; ᐊᒻᒪᓗ 
• ᓯᕗᓂᒃᑎᓐᓂᒃ ᐊᑐᖅᑕᐅᒍᒪᓂᐊᕐᑐᑦ ᑐᕋᒐᐅᔪᑦ ᓇᓗᓇᐃᖅᑕᐅᓯᒪᔪᑦ 
ᐊᐅᓚᑦᑎᓂᕐᒧᑦ ᐸᕐᓇᐅᑎᖏᓐᓂᒃ ᑕᕝᕙᓂ ᐊᑐᓂ ᑲᓇᑕᒥ 
ᑕᕆᐅᕐᒥᐅᑕᓄᑦ ᓴᐳᔾᔨᕕᖕᓂᒃ.

ᖃᓄᐃᒻᒪᑦ ᒪᓕᒐᖃᖅᑎᑦᑎᓂᐊᕐᓕᕐᒪᖔᑕ

ᖃᓄᐃᓕᖓᔪᓂᒃ ᒪᓕᒐᖃᖅᑎᑦᑎᔪᒪᓂᕐᒥᒃ 
ᐱᒋᐊᖅᑎᑦᑎᔪᒪᓂᕗᑦ
ᐅᑯᐊ ᐅᓂᒃᑲᖅᐳᑦ ᐃᓚᒋᔭᐅᓂᖏᓐᓂᒃ ᒪᓕᒐᐃᑦ ᐱᔾᔪᑎᖃᖅᑐᓂᒃ 
ᑭᓇᐅᔭᓕᐅᕈᑎᒃᓴᓄᑦ ᐱᓕᕆᐊᒃᓴᓂᒃ ᐊᒻᒪᓗ ᐊᑐᖅᑕᐅᒐᔪᐃᑦᑐᓂᒃ 
ᖃᓄᐃᓕᐅᕐᕕᐅᔪᓐᓇᖅᑐᑦ. ᑭᓯᓂᐊᓕᑕᐅᖅ, ᐱᒻᒪᕆᐅᒋᕗᖅ 
ᐃᓱᒪᒋᔭᐅᔭᕆᐊᖃᕐᓂᖏᑦ ᑕᒪᑯᐊ ᑭᓇᐅᔭᓕᐅᕈᑎᒃᓴᓄᑦ 
ᐱᓕᕆᐊᑦ ᐊᒻᒪᓗ ᐊᑐᖅᑕᐅᒐᔪᐃᑦᑐᓂᒃ ᖃᓄᐃᓕᐅᕈᑕᐅᔪᓐᓇᖅᑐᑦ 
ᐊᓯᖏᓐᓂᒃᑕᐅᖅ ᓱᓕ ᒪᓕᒐᖃᖅᑎᑕᐅᕙᖕᒥᖕᒪᑕ 
ᖃᓄᐃᓕᐅᕐᕕᐅᖃᑕᕈᓐᓇᕐᓂᖏᓐᓂ ᑲᓇᑕᒥ ᑕᕆᐅᕐᒥᐅᑕᓄᑦ 
ᓴᐳᔾᔨᕕᖕᓂ. ᑐᑭᓯᒋᐊᑎᐊᒃᑲᓐᓂᕈᒪᒍᕕᑦ ᑕᒪᒃᑯᓄᖓ 
ᐃᓚᒋᔭᐅᖕᒥᔪᓂᒃ ᐊᓯᖏᓐᓂᒃ, ᐊᑏᑐᖅ ᑕᑯᓂᐊᖅᐸᑎᑦ ᐊᓯᖏᑦ 
ᓇᐃᓇᖅᑕᐅᓯᒪᔪᑦ ᐅᓂᒃᑳᓕᐊᑦ ᑖᒃᑯᓄᖓ ᐃᓚᒋᔭᐅᖕᒥᔪᑦ.

ᒪᓕᒐᐃᑦ ᑐᕌᖓᒻᒪᕆᖕᓂᐊᖅᑐᑦ ᑭᓇᐅᔭᓕᐅᕈᑎᒃᓴᓄᑦ 
ᐱᓕᕆᐊᖑᔪᓐᓇᖅᑐᓄᑦ ᐊᒻᒪᓗ ᐊᑐᖅᑕᐅᒐᔪᐃᑦᑐᓂᒃ 
ᖃᓄᐃᓕᐅᕐᕕᐅᔪᓐᓇᖅᑐᓄᑦ, ᓴᕿᑎᑕᐅᓗᑎᒃ ᑕᐃᒃᑯᐊ 
ᐊᑐᖅᑐᐊᕈᑎᓂᒃ, ᓚᐃᓴᓐᓯᓂᒃ, ᐱᔪᓐᓇᐅᑎᓂᒡᓗ ᒪᓕᒐᐃᑦ 
ᑎᑎᕋᖅᓯᒪᔪᑦ ᑕᐃᑲᓂ ᐊᕕᒃᑐᖅᓯᒪᓂᖏᓐᓂ ᑕᑯᑎᑦᑎᕕᖕᒥ. 
ᐃᓗᓐᓇᐃᓐᓂ ᑕᒪᐃᓐᓂ, ᑕᒪᒃᑯᐊ ᐊᖏᖅᑕᐅᓯᒪᔭᕆᐊᓖᑦ 
ᑐᕋᒐᔪᑦ ᐅᔾᔨᖅᑐᑦᑎᐊᕆᐊᖃᕐᓂᕐᒧᑦ ᐱᓕᕆᐊᕆᔭᐅᕙᒃᑐᑦ 
ᖃᓄᐃᓕᐅᕐᕕᐅᔪᓐᓇᖅᑐᓪ ᒪᓕᑦᑎᐊᕆᐊᖃᕐᓂᖏᓐᓂ ᑲᓇᑕᒥ 
ᑕᕆᐅᕐᒥᐅᑕᓄᑦ ᓴᐳᔾᔨᕖᑦ ᐊᐅᓚᑕᐅᓂᖏᓐᓄᑦ ᑐᕌᒐᕆᔭᐅᔪᓂᒃ. 
ᐊᑐᖅᑐᐊᕈᑏᑦ, ᓚᐃᓴᓐᓰᑦ, ᐱᔪᓐᓇᐅᑏᓪᓗ ᑐᓂᔭᐅᕙᖕᓂᐊᖅᑐᑦ 
ᓇᓗᓇᐃᔭᑦᑎᐊᖅᑐᓂᒃ ᓇᓂ, ᖃᖓ ᐊᒻᒪᓗ/ᐅᕝᕙᓗᓐᓃᑦ 
ᖃᓄᐃᑐᓂᒃ ᑮᓇᐅᔭᓕᐅᕈᑕᐅᕙᒃᑐᓂᒃ ᐱᓕᕆᔪᖃᕐᓂᐊᕐᒪᖓᑕ 
ᐅᕝᕙᓗᓐᓃᑦ ᐊᑐᖅᑕᐅᒐᔪᐃᑦᑐᓂᒃ ᖃᓄᐃᓕᐅᕐᕕᐅᓂᐊᕐᒪᖓᑕ 
ᑕᐃᑲᓂ ᑲᓇᑕᒥ ᑕᕆᐅᕐᒥᐅᑕᓄᑦ ᓴᐳᔾᔨᕕᖕᒥ ᐱᓕᕆᕕᐅᔪᒪᔪᒥ. 
ᑕᒪᒃᑯᐊ ᐃᑲᔪᕐᓂᖃᕐᓂᐊᖅᑐᑦ ᐊᒃᑐᖅᑕᐅᓂᕐᓗᒃᑎᑦᑎᑕᐃᓕᒪᓂᕐᒧᑦ 
ᐱᐅᓯᖃᕆᔭᐅᔪᓂᒃ ᐊᒻᒪᓗ ᐃᓕᖅᑯᓯᑐᕐᓄᑦ 
ᐱᖁᑎᒋᔭᐅᔪᓂᒃ, ᐱᕙᓪᓕᐊᔾᔪᑕᐅᖁᓪᓗᒋᑦ ᐱᐅᔪᐊᓗᖕᓂᒃ 
ᐱᕕᒃᓴᖃᖅᑎᑦᑎᕙᒡᓗᑎᒃ ᐳᓚᕋᑦᑎᓄᑦ, ᑕᒡᕗᓇᑦᓴᐃᓐᓇᕐᓗ 
ᓇᓕᖃᒌᒃᑎᑕᐅᑦᑎᐊᕆᐊᖃᕐᓗᑎᒃ ᐃᑲᔪᖅᑕᐅᔭᕆᐊᓕᑦ 
ᓂᕆᐅᒋᔭᐅᓂᖏᓪᓗ ᐊᔾᔨᒋᖏᑦᑑᑎᐅᔪᓂ ᑲᓇᑕᒥ ᑕᕆᐅᕐᒥᐅᑕᓄᑦ 
ᓴᐳᔾᔨᕖᑦ ᐊᑐᖅᐸᒃᑐᓂᒃ. 

ᒪᓕᒐᐃᑦ ᑐᕋᖓᕗᑦ ᑐᑭᓯᓇᑦᑎᐊᖅᑐᓂᒃ, ᓇᓗᓇᖏᑦᑎᐊᖅᑐᓂᒃ 
ᐊᒻᒪᓗ ᑕᐃᒪᐃᑐᐃᓐᓇᐅᑎᑦᑎᓂᖏᓐᓂᒃ ᓇᖕᒥᓂᓕᖕᓄᑦ 
ᐊᒻᒪᓗ ᖃᓄᐃᓕᐅᖅᑎᑦᑎᕙᒃᑐᓂᒡᓗ ᑲᒪᔨᐅᕙᒃᑐᓄᑦ 
ᒪᓕᒐᖃᕐᓂᖏᓐᓂ ᐊᒻᒪᓗ ᐊᔪᕐᓇᖅᑎᑕᐅᕙᖕᓂᖏᓐᓂᒃ 
ᐱᔾᔪᑎᖃᖅᑐᓂᒃ ᐊᑐᖅᑕᐅᔪᓐᓇᖅᑐᓂᒃ ᑮᓇᐅᔭᓕᐅᕈᑕᐅᕙᒃᑐᓂᒃ 
ᐊᒻᒪᓗ ᑲᔪᓯᑎᑦᑎᔪᓐᓇᕐᓂᖏᓐᓂ ᐊᑐᖅᑕᐅᒐᔪᐃᓂᖅᓴᓂᒃ 
ᖃᓄᐃᓕᐅᕐᕕᐅᔪᓐᓇᕐᓂᖏᓐᓂᒃ ᑕᒪᒃᑯᓇᓂ ᑲᓇᑕᒥ 
ᑕᕆᐅᕐᒥᐅᑕᓄᑦ ᓴᐳᔾᔨᕕᖕᓂ. ᑲᒪᒋᔭᐅᕙᖕᒪᑕ ᑕᒪᒃᑯᐊ ᐊᓯᖏᓐᓂᒃ 
ᑲᔪᓯᑎᑕᐅᕙᓪᓕᐊᖃᑕᕐᓂᖏᓐᓄᑦ ᐅᖁᒪᐃᓂᖃᖅᑎᑦᑎᑕᐃᓕᔪᒪᓂᕐᒧᑦ 
ᐊᒻᒪᓗ ᐊᑭᑐᓗᐊᖅᑕᐃᓕᒪᖁᔨᓂᕐᒧᑦ ᓇᖕᒥᓂᓕᖕᓄᑦ, ᐃᓄᖕᓄᑦ, 
ᐊᒻᒪᓗ ᒥᕐᖑᐃᓯᕐᕕᒃ ᑲᓇᑕᒥ.

ᑕᒪᐃᓐᓂ ᐊᖏᖅᑕᐅᓯᒪᔭᕆᐊᓕᑦ ᒪᓕᒐᖏᑦ 
ᐅᖃᐅᓯᐅᓂᖏᑦ ᐊᕕᒃᑐᖅᓯᒪᓂᖏᓐᓂ ᑕᑯᔭᒃᓴᓂᒃ, ᐆᒃᑐᕈᑏᑦ 
ᕿᒥᕐᕈᐊᖅᑕᐅᕙᖕᓂᖏᓐᓂᓗ ᐊᒻᒪᓗ ᖃᓄᐃᓕᖓᖁᔭᐅᓂᖏᑦ 
ᐅᖃᐅᓯᐅᓯᒪᑦᑎᐊᖅᑐᑦ ᐊᑐᖅᑐᐊᕈᑎᖏᓐᓂ, ᓚᐃᓴᓐᓯᖏᓐᓂ, 
ᐱᔪᓐᓇᐅᑎᖏᓐᓂᓗᓐᓃᑦ ᑐᖓᕕᖃᕐᓂᐊᖅᑐᑦ ᑲᓇᑕᓕᒪᒥ 
ᑕᐃᒪᖓᑦ ᐊᔾᔨᒋᒃᑐᐃᓐᓇᐅᔪᓂᒃ ᒪᓕᒐᕐᓂᒃ ᒪᓕᒐᒋᐊᓕᖕᓂᒃ 
ᐊᒻᒪᓗ ᐊᐅᓚᑕᐅᑎᖏᓐᓂ ᖃᓄᐃᓕᖓᔭᕆᐊᖃᕿᖏᓐᓂ 
ᐊᒻᒪᓗ ᖃᓄᐃᓕᖓᓂᖏᓐᓂᒃ ᐊᑐᓂ ᓴᐳᓐᓂᐊᖅᑕᐅᕝᕖᑦ. 
ᑕᐃᒪᐃᓂᖓᓄᑦ, ᒪᓕᒐᐃᑦ ᐃᖕᒥᒍᑦ ᐃᓚᖃᑐᐃᓐᓇᕐᓂᐊᖅᑐᑦ 
ᑕᒪᐃᓐᓂᒃ ᑐᖓᕕᐅᓂᖏᓐᓂᒃ ᑐᓂᓯᕕᐅᖃᑕᕈᓐᓇᕐᓂᖏᓐᓂ, 
ᖃᐅᔨᓴᖅᑕᐅᔪᓐᓇᕐᓂᖏᓂᓪᓗ ᐅᒃᑐᕈᑏᑦ ᐊᒻᒪᓗ 
ᒪᓕᒐᖏᓐᓂ ᑐᓂᔭᐅᔪᓐᓇᕐᓂᖏᓐᓂ ᐱᔪᓐᓇᐅᑎᓂᒃ, 
ᐃᓱᓕᕕᖃᖅᑎᑕᐅᕙᖕᓂᖏᓐᓂᒃ, ᓄᑖᕈᕆᐊᖅᑕᐅᔪᓐᓇᕐᓂᖏᓐᓂ, 
ᐊᑐᕈᓐᓃᖅᑎᑕᐅᔪᓐᓇᕐᓂᖏᓐᓂᒃ ᐊᒻᒪᓗ 
ᐊᑐᓕᖅᑎᑕᐅᒃᑲᓐᓂᕈᓐᓇᕐᓂᖏᓐᓂᒃ. 
ᒫᓐᓇᐅᔪᕐᓕ ᑕᐃᒪ, ᓂᕆᐅᒋᔭᐅᖏᓚᖅ ᑕᐃᒃᑯᐊ ᑮᓇᐅᔭᓕᐅᕈᑎᓄᑦ 
ᐱᓕᕆᐊᖑᕙᒃᑐᑦ ᐊᓯᐊᒎᖅᑐᑦ ᐅᓂᒃᑳᖅᑕᐅᔪᓂ ᑕᒡᕙᓂ 
ᐊᕕᒃᑐᖅᓯᒪᓂᖏᓐᓂ, ᐱᓯᒪᔭᕆᐊᖃᖅᑐᑦ ᐊᑐᖅᑐᐊᕈᓐᓇᐅᑎᓂᒃ, 
ᓚᐃᓴᓐᓯᓂᒃ, ᐱᔪᓐᓇᐅᑎᓂᒡᓗᓐᓃᑦ ᒪᓕᒐᖅᑎᒍᑦ. 
ᑭᓯᐊᓂᓕᑕᐅᖅ, ᐊᓯᖏᑦ ᐊᔾᔨᒋᖏᑕᖏᑦ ᑮᓇᐅᔭᓕᐅᕈᑕᐅᓂᕐᒧᑦ 
ᐱᓕᕆᐊᖑᕙᒃᑐᑦ ᑲᔪᓯᑎᑕᐅᔪᑦ ᑕᐃᑲᓂ ᑲᓇᑕᒥ ᑕᕆᐅᕐᒥᐅᑕᓄᑦ 
ᓴᐳᔾᔨᕕᖕᒥ, ᑕᒪᐃᓐᓂᓕᒫᑲᓴᒃ, ᑲᔪᓯᓇᔭᖅᑐᑦ ᐊᑐᕐᓗᑎᒃ 
ᒫᓐᓇᐅᔪᖅ ᐊᖏᕈᑕᐅᕙᖕᓂᖏᓐᓂᒃ ᐊᓯᐊᒍᑦ ᐊᑐᕐᓗᑎᒃ 
ᒪᓕᒐᓕᕆᓂᖅ ᐊᒻᒪᓗ ᒪᓕᒐᐃᓪᓗ. ᑕᒪᓐᓇ ᐆᒃᑑᑎᑦᑎᐊᕙᐅᔪᖅ 
ᐱᔾᔪᑎᓕᒃ ᑮᓇᐅᔭᓕᐅᕈᑕᐅᕙᒃᑦᑐᓂ ᐃᖃᓗᒃᓯᐅᖃᑦᑕᕐᓂᖅ, 
ᓚᐃᓴᓐᓯᖃᖅᑎᑕᐅᕙᒃᑲᒥᒃ ᑕᐃᒃᑯᐊ ᒪᓕᒃᑕᐅᓪᓗᑎᒃ 
ᐃᖃᓗᓕᕆᓂᕐᒧᑦ ᐱᖁᔭᖅ . ᐊᓯᐊᒎᖓᔪᓂᒃ ᑕᐃᒃᑯᓇᖓᑦ ᑲᓇᑕᒥ 
ᑕᕆᐅᕐᒥᐅᑕᓄᑦ ᓴᐳᔾᔨᕖᑦ ᒪᓕᒐᐅᔪᓂᒃ. ᖃᐅᔨᒪᔭᐅᓂᐊᖅᐳᖅ 
ᐊᓯᒃᑲᓐᓂᖏᓐᓂᒃᑕᐅᖅ ᐊᖏᕈᑎᖃᖅᑎᑕᐅᔪᓇᖅᑐᑦ 
ᐱᓕᕆᐊᖑᕙᖕᓂᖏᓐᓄᑦ ᐅᖃᐅᓯᐅᔪᓂ, ᒫᓐᓇᐅᔪᖅ 
ᒪᓕᒐᖃᕆᐊᖃᕐᓂᖏᓐᓄᑦ ᐊᓯᐊᒍᑦ ᒪᓕᒐᕆᔭᐅᔪᑎᒍᑦ ᐊᒻᒪᓗ 
ᒪᓕᒐᕆᔭᖏᓐᓄᑦ. 

• ᑕᒪᐃᓐᓂ ᑮᓇᐅᔭᓕᐅᕈᑕᐅᓂᕐᒧᑦ ᐱᓕᕆᐊᖑᕙᒃᑐᑦ ᐊᑐᖅᐸᒃᑐᑦ 
ᓄᓇᒦᑦᑐᓂᒃ ᑕᕆᐅᕋᓗᖕᒥᓗᓐᓃᑦ ᐃᒪᐃᑦ ᐃᖃᖓᓂᒃ (ᓱᕐᓗ 
ᑕᕆᐅᑉ ᓇᑎᐊᓂ ᑕᓯᐅᓪᓗᓐᓃᑦ ᐊᑖᓂ, ᕿᑭᖅᑕᓂᒡᓗ) 
ᑭᓇᐅᔭᓕᐅᕈᑎᒃᓴᓄᑦ ᑲᓇᑕᒥ ᑕᕆᐅᕐᒥᐅᑕᓄᑦ ᓴᐳᔾᔨᕕᖏᓐᓂ 
ᐱᓯᒪᔭᕆᐊᖃᓂᐊᖅᑐᖅ ᓄᓇᒥᒃ ᐊᑐᕈᓐᓇᐅᑎᓂᒃ ᐊᖏᕈᑎᓂᒃ 
(ᓱᕐᓗ ᐊᑐᖅᑐᐊᕈᑎᓂᒃ ᓚᐃᓴᓐᓯᒥᒡᓗᓐᓂᑦ ᑕᐅᕙᓃᑐᓐᓇᕐᓂᕐᒥᓄᑦ) 
ᐊᑐᖅᑕᐅᔭᕆᐊᖃᕐᓂᖏᓐᓄᑦ ᒪᓕᒐᐃᑦ. ᐆᒃᑑᑎᒋᓗᒍ 
ᑮᓇᐅᔭᓕᐅᕈᑎᓄᑦ ᐱᓕᕆᐊᖑᕙᒃᑐᑦ ᐊᑑᑕᐅᔪᑦ ᓄᓇᒥᒃ ᐅᕝᕙᓗᓐᓂᑦ 
ᑕᒪᒃᑯᖓ ᑭᓴᖅᓯᒪᕝᕕᖕᓂ ᑐᓚᒃᑕᕐᕕᖕᓂ, ᑐᔪᕐᒥᕕᖕᓂᒃ, ᐃᒪᕐᒥ 
ᐊᑐᕆᐊᓕᖕᓂᒃ, ᐆᒻᒪᖁᑎᖃᖅᑐᓂᒃ ᐊᓯᖏᓐᓂᓗ ᓇᖕᒥᓂᓖᑦ 
ᐊᑐᖃᑕᐃᓐᓇᕆᐊᓖᑦ ᐱᖁᑎᓂᒃ, ᓴᓇᔭᐅᓯᒪᔪᓂᒡᓗ ᑕᐅᕙᓂ, 
ᑕᐃᒪᖓᑦ. ᑕᒪᒃᑯᐊᑕᐅᖅ ᐱᖃᓯᐅᔾᔨᒋᕗᑦ ᑮᓇᐅᔭᓕᐅᕈᑕᐅᕙᒃᑐᓂᒃ 
ᑲᑎᖅᓱᐃᕙᖕᓂᖏᓐᓂᒃ ᑕᕆᐅᕐᒥ ᐱᕈᖅᐸᒃᑐᓂᒃ.  
• ᑕᒪᐃᓐᓂ ᑮᓇᐅᔭᓕᐅᕈᑕᐅᓂᕐᒧᑦ ᐱᓕᕆᐊᖑᕙᒃᑐᑦ 
ᐳᓚᕋᑦᑐᓕᕆᓂᕐᒧᑦ ᐊᐅᓚᑦᑎᓂᖏᓐᓂ ᐃᓗᐊᓂ ᑲᓇᑕᒥ 
ᑕᕆᐅᕐᒥᐅᑕᓄᑦ ᓴᐳᔾᔨᕖᑦ ᐱᓯᒪᔭᕆᐊᖃᕐᓂᐊᖅᑐᑦ 
ᑮᓇᐅᔭᓕᐅᕈᑕᐅᕙᒃᑐᓂᒃ ᐱᓕᕆᔪᓐᓇᕐᓂᕐᒧᑦ ᐱᔪᓐᓇᐅᑎᓂᒃ 
ᒪᓕᒡᓗᒋᑦ ᒪᓕᒐᐃᑦ. ᓇᖕᒥᓂᓕᖕᓄᑦ ᒪᓕᒐᐃᑦ ᐊᑐᖅᑕᐅᔭᕆᐊᓖᑦ 
ᑕᐃᒃᑯᓄᖓ ᓱᕐᓗ ᑕᑯᔭᒐᖃᖅᑎᑦᑎᕙᒃᑐᓄᑦ ᐅᒥᐊᒃᑯᑦ, ᐅᒥᐊᕐᓂᒃ 
ᐊᑐᖅᑐᐊᕐᕕᐅᕙᒃᑐᓂᒃ ᐊᒻᒪᓗ ᐊᒥᓱᓂᒃ ᐊᑕᐅᑎᒃᑯᑐᑦ 
ᐃᑭᒪᑎᑦᑎᔪᓐᓇᖅᑐᓂᒃ ᐅᒥᐊᖅᑐᕐᓂᐊᖅᑐᓂᒃ, ᐅᖓᓯᒃᑐᒧᓪᓗ ᐅᒥᐊᒃᑯᒃ 
ᐊᐅᓛᖅᑎᑦᑎᕙᒃᑐᓂᒃ, ᐃᖃᓪᓕᐊᖅᑎᑦᑎᕙᒃᑐᓂᒡᓗ, ᑐᔪᕐᒥᕕᖃᖅᑐᓂᒃ, 
ᓂᕿᓂᒃ ᓂᐅᕕᐊᒃᓴᓕᖕᓂᒃ, ᐱᖁᑎᓂᒃ ᓂᐅᕐᕈᑎᒃᓴᓖᑦ ᐊᒻᒪᓗ 
ᐊᔪᕈᓐᓃᖅᓴᐃᔩᑦ ᖃᐅᔨᒪᔭᐅᔭᕆᐊᓕᖕᓂᒃ.

• ᑕᒪᐃᓐᓂᒃ ᑕᕐᕆᔭᐅᓯᐅᖅᑏᑦ, ᐊᔾᔨᓕᐅᕆᔨᓪᓗ 
ᐱᓕᕆᐊᖑᕙᖕᓂᖏᓐᓄᑦ ᑭᓇᔭᓕᐅᕈᑕᐅᓂᕐᒧᑦ, 
ᐱᕚᓪᓕᕈᑕᐅᓂᕐᒧᑦ, ᑮᓇᐅᔭᓕᐊᕈᔾᔨᒐᓱᐊᕐᓂᕐᒧᑦ ᐅᕝᕙᓗᓐᓃᑦ 
ᑐᓴᐅᒪᔭᐅᑎᑦᑎᕙᓪᓕᐊᒐᓱᐊᕐᓂᕐᒧᑦ, ᐱᓯᒪᔭᕆᐊᖃᖅᑐᑦ 
ᑮᓇᐅᔭᓕᐅᕈᑎᒋᔭᒥᓄᑦ ᐱᔪᓐᓴᐅᑎᓂᒃ ᒪᓕᒡᓗᒋᑦ ᒪᓕᒐᐃᑦ.

• ᑕᒪᐃᓐᓂ ᐊᑐᖅᑕᐅᒐᔪᐃᓂᖏᓐᓂᒃ ᖃᓄᐃᓕᐅᖅᑎᑦᑎᕙᒃᑐᑦ 
ᐱᓯᒪᔭᕆᐊᖃᕐᓂᐊᖅᑐᑦ ᐊᑐᖅᑕᐅᒐᔪᐃᑦᑐᓂᒃ ᖃᓄᐃᓕᐅᕈᒪᓂᖏᓐᓂ 
ᐱᔪᓐᓇᐅᑎᓂᒃ ᒪᓕᒡᓗᒋᑦ ᒪᓕᒐᐃᑦ. ᒪᓕᒐᖏᑦ ᑕᒪᒃᑯᐊ ᑐᕌᖓᕗᑦ 
ᐸᕐᓇᐅᑕᐅᓂᖏᓐᓄᑦ, ᐊᑐᖅᑕᐅᑲᐃᓐᓇᕐᓂᐊᖅᑐᓐᓄᓪᓗᓐᓃᑦ, 
ᖃᓄᐃᓕᐅᕈᑕᐅᓂᐊᖅᑐᓄᑦ, ᑐᕌᖓᓪᓗᑎᒃ ᑮᓇᐅᔭᓕᐅᕈᑕᐅᓂᕐᒧᑦ, 
ᐃᕿᐊᖑᐃᔭᐅᑕᐅᓂᕐᒧᑦ, ᖁᕕᐊᓱᖃᑎᒌᖕᓂᕐᒧᑦ, ᐃᓕᓐᓂᐊᕈᑕᐅᓂᕐᒧᑦ, 
ᐃᖃᐅᒪᔭᐅᑎᑦᑎᓂᕐᒧᑦ, ᑐᓴᐅᒪᑎᑦᑎᕙᓪᓕᐊᕐᓂᕐᒧᑦ, ᐊᓯᒥᓂᒃ 
ᐃᑲᔫᑕᐅᓂᕐᒧᑦ ᐅᕝᕙᓗᓐᓃᑦ ᐊᑭᓖᔪᒪᔪᓄᑦ ᓇᖕᒥᓂᖅ ᑐᕌᖓᔪᓄᑦ, 
ᒪᓕᒐᖃᖅᑎᑕᐅᕙᒌᕐᓂᖏᒃᑯᑎᒃ, ᑮᓇᐅᔭᓕᐅᕈᑕᐅᓂᖏᓄᑦ 
ᐱᓕᕆᔪᓐᓇᕐᓂᖏᓐᓄᑦ ᐱᔪᓐᓇᐅᑎᖃᕆᐊᖃᕐᒪᑕ. ᐆᒃᑑᑎᒋᓗᒍ 
ᒪᑯᓂᖓ ᑐᕌᖓᓇᔭᖅᑐᑦ ᐅᒥᐊᒃᑯᑦ ᓱᒃᑲᓴᐅᔾᔪᐊᕈᓐᓇᖅᑐᓂᒃ, 
ᐃᖃᓪᓕᐊᑎᑦᑎᕙᖕᓂᕐᒥᒃ, ᑭᖑᓕᕇᒃᑐᓂᒃ ᐱᓱᖃᑎᒌᖕᓂᐊᖅᑐᓂᒃ 
ᖁᕕᐊᓲᑎᖃᕐᓂᕐᒧᑦ, ᐱᖑᐊᕈᑕᐅᔪᓄᑦ, ᑕᑯᔭᒐᖃᖅᑎᑦᑎᓂᕐᒧᑦ, 
ᑲᑎᑎᑕᐅᓂᐊᖅᑐᓄᑦ ᐊᒻᒪᓗ ᖃᐅᔨᒪᔾᔪᑎᓂᒃ ᑲᑎᑲᓐᓂᕐᕕᒃᓴᖏᓐᓄᑦ.

ᐱᔭᒃᓴᕆᔭᖏᑦ ᒪᓕᒃᑕᐅᕆᐊᓖᑦ 
ᑭᓇᐅᔭᓕᐅᕈᑎᒃᓴᓄᑦ ᐱᓕᕆᕕᐅᔪᓇᕐᓂᖅ ᐊᒻᒪᓗ 
ᐊᑐᖅᑕᐅᒐᔪᐃᑦᑐᓂᒃ ᖃᓄᐃᓕᐅᕐᕕᐅᔪᓐᓇᕐᓂᖅ

https://laws-lois.justice.gc.ca/eng/acts/f-14/


ᐅᖃᖃᑎᒌᓚᐅᖅᑕ ᑕᐃᒃᑯᓂᖓ ᑲᓇᑕᒥ ᑕᕆᐅᕐᒥᐅᑕᓄᑦ 
ᓴᐳᔾᔨᕕᖕᓄᑦ ᒪᓕᒐᕐᓂᒃ
ᐅᖃᐅᓯᒃᓴᖃᕐᕕᒋᔭᐃᑦ
ᐅᕙᑦᑎᓐᓂᒃ ᖃᐅᔨᑎᑦᑎᓂᐊᖅᐳᑎᑦ ᖃᓄᖅ ᐃᓱᒪᒋᖕᒪᖔᖅᐱᐅᒃ ᑕᒪᓐᓇ ᐱᒋᐊᖅᑎᑕᐅᔪᒪᔪᖅ.
ᐃᓱᒪᔭᑎᑦ ᐅᖃᐅᓯᕆᓂᐊᖅᐸᑎᑦ ᐅᕙᑦᑎᓐᓄᑦ ᐱᐅᓯᒋᐊᕈᑕᐅᔪᓐᓇᕐᓂᐊᕐᒪᑕ ᒪᓕᒐᐃᑦ ᐱᒋᐊᖅᑎᑕᐅᔪᒪᓂᖏᓐᓄᑦ.

ᓂᕆᐅᒃᑐᒍᑦ ᐅᑯᐊ ᓇᐃᓈᖅᓯᒪᔪᑦ ᐅᓂᒃᑳᑦ ᐃᑲᔪᕐᓂᖃᕈᓐᓇᕐᓂᖅ 
ᐃᓱᒪᒋᔭᐅᔪᓐᓇᕐᓂᖏᓐᓄᑦ ᖃᓄᖅ ᒪᓕᒐᐃᑦ ᐃᓕᖕᓂᒃ 
ᐊᒃᑐᖅᓯᓯᒪᔪᓐᓇᕐᒪᖓᑕ ᐊᒻᒪᓗ ᐱᔫᒥᓴᐅᑕᐅᖁᓪᓗᒋᑦ 
ᓂᓪᓕᐅᑕᐅᔪᓐᓇᕐᓂᖅ ᐊᒻᒪᓗ ᐅᖃᐅᓯᒃᓴᖃᕐᕕᐅᔪᓐᓇᕐᓂᖅ 
ᐃᓕᖕᓂᒃ. ᐃᓚᐅᖃᑕᐅᒍᕕᑦ ᐱᒻᒪᕆᖕᓂ ᐃᓚᒋᔭᐅᓂᐊᖅᑐᑦ 
ᑲᒪᒋᔭᐅᕙᓪᓕᐊᓂᖏᓐᓂ ᓴᕿᑎᑕᐅᕙᓪᓕᐊᔪᒪᔪᑦ 
ᒪᓕᒐᕆᔭᐅᓕᕈᓐᓇᖅᑐᑦ.

ᖁᔭᓕᑦᑎᐊᖅᑐᒍᑦ ᐅᖃᐅᓯᒃᓴᓂᒃᓯᒪᔭᕐᓂᒃ ᖃᐃᑕᐅᓯᒪᔪᓂᒃ 
ᐅᕙᑦᑎᓐᓄᑦ. ᐊᑏᑐᖅ ᑕᒪᒃᑯᐊ ᐅᖃᐅᓯᐅᕙᓪᓕᐊᓂᐊᖅᐳᑦ!

ᑕᕐᕆᔭᒐᒃᓴᖅ www.LetsTalkNMCAs.ca ᐃᑭᐊᖅᑭᕕᒃᑯᑦ 
ᐅᓪᓗᒥᒨᖓᔪᑦ, ᑕᑯᔭᐅᔪᓐᓇᖅᓱᑎᒡᓗ ᐱᖃᑎᐊᓗᒋᔭᕐᓄᑦ, 
ᐃᖃᓇᐃᔭᖃᑎᒋᔭᕐᓄᓪᓗ. 

http://www.letstalknmcas.ca

